
АНАЛІЗ  ДЗЕЙНАСЦІ
  ДУК “Лунінецкая раённая цэнтралізаваная бібліятэчная сістэма” 
у 2016 годзе
Сетка бібліятэк
У 2016 годзе Лунінеская РЦБС набыла статус юрыдычнай асобы. Адбыліся змены ў сетцы бібліятэк. Бродніцкая і Сітніцкая сельскія бібліятэкі ператвораны ў бібліятэкі-клубы. На 01.01.2017 у склад ДУК “Лунінецкая раённая цэнтралізаваная бібліятэчная сістэма” уваходзяць 35 устаноў бібліятэчнага тыпу, у тым ліку цэнтральная раённая і цэнтральная дзіцячая бібліятэкі, 25 сельскіх бібліятэк (з іх – 18 у аграгарадках), 4 сельскія бібліятэкі-клубы, 3 гарадскія бібліятэкі (у Мікашэвічах і мікрараёне Сельгастэхніка, які знаходзіцца ў межах г.Лунінца) і перасоўная бібліятэка (бібліобус). Працуе 14 пунктаў выдачы літаратуры ад стацыянарных бібліятэк. 
Лічбавыя  паказчыкі

Кантрольныя паказчыкі выкананы: колькасць карыстальнікаў бібліятэк складае 26 233 чал. (100,6% да плана); колькасць наведванняў – 194 847 (102,4% да плана або 104% да ўзроўню 2015 года); кнігавыдач – 505 694 экз. (102,3% да плана). Павелічэнне колькасці наведванняў на 4% да ўзроўню 2015 года дасягнута за кошт віртуальных наведванняў і наведванняў масавых мерапрыемстваў, большасць з якіх была прысвечана Году культуры.
Аграгарадкі

У раёне налічваецца 18 аграгарадкоў.  Матэрыяльна-тэхнічная база бібліятэк аграгарадкоў (абсталяванне, атапленне і г.д.) знаходзіцца ў здавальняючым стане. Бібліятэкі нядрэнна камплектуюцца новай літаратурай. На 1 бібліятэку аграгарадка ў 2016 годзе паступіла ад 250 да 400 экз. кніг і 12 – 17 назваў перыядычных выданняў (на ўзроўні мінулага года). Усе бібліятэкі ў аграгарадках маюць камп’ютарную тэхніку, 14 з іх падключаны да Інтэрнэту і электроннай пошты.  
Аўтаматызацыя

Камп'ютэрызаваны 24 бібліятэкі, у іх налічваецца 40 камп’ютараў. Аднак многія камп’ютары ўжо састарэлі і патрабуюць замены. У 2016 годзе набыты 1 новы камп’ютар для цэнтральнай бібліятэкі. 19 бібліятэк падключаны да Інтэрнэту і электроннай пошты. 

Цэнтральная раённая бібліятэка аўтаматызавана ў поўным аб'ёме. Камп’ютары ўсталяваны ва ўсіх аддзелах бібліятэкі і аб'яднаны ў лакальную сетку. Працягваецца фарміраванне электроннага каталога, БД «Краязнаўства», «Аналітыка». Цэнтральная раённая і Мікашэвіцкая гарадская бібліятэка маюць ІПС «Эталон», на базе якой працуюць Публічныя цэнтры прававой інфармацыі. У Лунінецкай і Мікашэвіцкай дзіцячых бібліятэках працуюць інфармацыйна-адукацыйныя мультымедыйныя бібліятэкі для школьнікаў. Наладжана абслугоўванне чытачоў інфармацыяй на электронных носьбітах, у тым ліку аўдыёкнігамі для інвалідаў па зроку.

Камплектаванне фондаў

На 1.01. 2017 г. фонд бібліятэк  ДУК “Лунінецкая РЦБС” складае 528,4 тыс.  экз. У 2016 годзе ў адзіны фонд паступіла 6454 экз. кніг на суму 34486,29 руб. За сродкі бюджэту закуплена  5041 экз. кніг на суму  31998,88 руб. і 6552 экз. перыядычных выданняў на суму 44725,95 руб. што складае 14,3% ад сумы бюджэтнага фінансавання на ўтрыманне бібліятэк (кантрольны паказчык – 12%).


РЦБС развівае і ўмацоўвае ўсе формы дзелавога супрацоўніцтва з кніжнымі выдавецтвамі, кнігагандлёвымі прадпрыемствамі, іншымі прадстаўнікамі бізнес-супольнасці, дзякуючы чаму ажыццяўляецца аператыўнае і якаснае папаўненне універсальных фондаў бібліятэк раёна усімі відамі дакументаў. З мэтай эканоміі бюджэтных сродкаў прыцягваюцца пазабюджэтныя і бясплатныя крыніцы камплектавання. У 2016 годзе з бясплатных крыніц (акцыя «Дар», абменна-рэзервовыя фонды бібліятэк рэспублікі і інш.) атрымана 1413 экз. літаратуры на суму 8455,41 руб.


Фонд своечасова чысціцца ад састарэлай літаратуры. Абнаўляемасць фонду складае 2,9 %. Абарачальнасць – 0,96.
Платныя паслугі
Бібліятэкі ДУК “Лунінецкая РЦБС” аказваюць насельніцтву 20  відаў платных паслуг. Выручка ад платных паслуг склала 8085,82 руб., пры плане 8060 руб. 


Асноўная выручка атрымана за кошт камерцыйнага фонда, які налічвае 3,6 тыс. экз. Значныя сродкі паступаюць таксама за ксеракапіраванне, сканіраванне, раздрукоўку на прынтары. Некалькі меней, чым у мінулыя гады карысталіся папулярнасцю такія паслугі, як пошук інфармацыі ў Інтэрнэце, у прававой базе і іншых ЭБД. Гэта тлумачыцца ўзросшымі магчымасцямі карыстацца камп’ютарам і Інтэрнэтам у хатніх умовах.
Кадры

На пачатак 2016 г. спіскавая колькасць работнікаў ДУК “Лунінецкая РЦБС” складае  106 чалавек, у тым ліку бібліятэчных работнікаў – 84. Колькасць спецыялістаў, працуючых няпоўны працоўны дзень – 12. Сярэднюю спецыяльную і вышэйшую адукацыю маюць 79,8 % спецыялістаў. У вышэйшых навучальных установах культуры завочна вучацца 4 чалавекі.   

Масавая работа. Формы і метады работы з чытачамі
У 2016 годзе праведзена 1566 масавых мерапрыемстваў, якія наведалі 24869 чалавек. Пераважная большасць мерапрыемстваў была прысвечана Году культуры, знакавым для культуры Беларусі юбілеям, папулярызацыі твораў беларускіх пісьменнікаў, мясцовых аўтараў, а таксама 70-годдзю цэнтральнай раённай бібліятэкі.


У сувязі з Годам культуры і юбілеем цэнтральнай бібліятэкі быў задуманы і рэалізаваны праект «Літаратурныя сустрэчы». Цыкл мерапрыемстваў адкрыла сустрэча з вядомай паэткай і пісьменніцай, уражэнкай Лунінеччыны, Аксанай Спрынчан. Наступная сустрэча, з Ларысай Грамыка, была падрыхтавана сумесна з творчым клубам «Муза» (ГДК). Яна была прысвечана выхаду ў свет чарговай кнігі пісьменніцы. У рамках праекта «Літаратурныя сустрэчы» адбыліся таксама сустрэчы з настаяцелем храма ў гонар іконы Божай Маці «Спагнанне загінулых» іерэем Сергіем Крышталём, які прадставіў кнігі з сваёй асабістай бібліятэкі, з пісьменнікам Паўлам Ляхновічам (г.Пінск) і літаратуразнаўцам Ціханам Чарнякевічам (г. Мінск). Прайшла сустрэча з даўнім сябрам бібліятэкі Анастасіей Пратасавіцкай. На сустрэчы яна прэзентавала свой новы зборнік вершаў і песень «Стуны души песнь поют». Гэта ўжо трэці яе зборнік, які падрыхтаваны і выдадзены аддзелам бібліятэчнага маркетынгу. Адбылася сустрэча з Васілём Туміловічам –  гісторыкам, даследчыкам, краязнаўцам, аўтарам брашур па нумізматыцы, фальклору, тапаніміцы, гісторыі праваслаўнай літаратуры, удзельнікам міжнародных і рэспубліканскіх канферэнцый па пытаннях гісторыі і краязнаўства. 

Пад рубрыкай “Ёсць такія імёны, ёсць такія даты” прайшлі вечары, прысвечаныя 95-годдзю з дня нараджння Івана Шамякіна і Івана Мележа, 120-годдзю Кандрата Крапівы, 130-годдзю Я.Купалы і Я.Коласа, 125-годдзю Максіма Багдановіча. Напрыклад, да юбілею Івана Мележа, народнага пісьменніка Беларусі, стваральніка легендарнай “Палескай хронікі”, у цэнтральнай бібліятэцы прайшоў літаратурна-музычны вечар  “Іншага лёсу не пажадаю”. На вечар запрасілі журналістаў, літаратараў, настаўнікаў-філолагаў. Песні пра Палессе, якое так любіў і апяваў народны пісьменнік, выконвалі мясцовыя артысты. Школьнікі дэкламавалі ўрыўкі з “Палескай хронікі”. прадставілі інсцэніраваныя ўрыўкі з твораў  знакамітата пісьменніка. 
Прайшлі юбілейныя мерапрыемствы і ў сельскіх бібліятэках. Да 95-годдзя з дня нараджэння Івана Шамякіна праведзены: літаратурны вечар “Жыццё пісьменніка – жыццё народа” (Лунінская с.б.), літаратурная гасцёўня “Творца праўдзівага жыцця” (Цнянская с.б.), літаратурна-музычная кампазіцыя “Вядомы ты ўсёй краіне” (Дрэбская бібліятэка-клуб). Да 95-годдзя з дня нараджэння Івана Мележа ў Міжлескай сельскай бібліятэцы праведзены літаратурны вечар “Вялікі дар нашчадкам”, у Ракітнянскай – літаратурныя чытанні “Не канула ў нябыт яго імя”. 
Да 125-годдзя з дня нараджэння Максіма Багдановіча ў бібліятэках быў арганізаваны цыкл мерапрыемстваў “У вянок Максіму”. У цэнтральнай бібліятэцы прайшла паэтычная вечарына “Нязгаснай зоркай ты ў небе Айчыны навекі”, у Мікашэвіцкай гарадской бібліятэцы адбыўся літаратурна-музычны вечар “І зорка гарыць, і не вяне вянок...”. У Лунінскай сельскай бібліятэцы праведзены літаратурна-музычны вечар “Дзіўная зорка Максіма”, у Дзятлавіцкай і Сінкевіцкай сельскіх бібліятэках – паэтычныя вечары “Незабыўны Максім Багдановіч”, у Цнянскай – літаратурны вечар-кактэйль “Паэт красы і гармоніі”, у Вялікачучавіцкай – паэтычна-музычная гасцёўня “І застаўся ты ў нашых душах”, у Дрэбскай бібліятэцы-клубе – гадзіна творчасці “Раскрыйце мае кнігі”.

У цэнтральнай раённай бібліятэцы прайшлі юбілейная вечарыны з нагоды 75-годдзя Сцяпана Нефідовіча, вядомага на Лунінеччыне і за яе межамі паэта і краязнаўцы, і 50-годдзя з дня нараджэння пісьменніка і журналіста з вёскі Багданаўка Міколы Ільючыка. 
Шмат мерапрыемстваў былі накіраваны на папулярызацыю беларускай мовы, літаратуры, культуры. Да Дня роднай мовы ў ЦБС прайшла акцыя "Гаворым па-беларуску". У Сінкевіцкай сельскай бібліятэцы адбылося свята кнігі “Жывая спадчына”, у Любанскай – літаратурная гасцёўня “Чалавек без роднай мовы – бедны чалавек”. У Мікашэвіцкай дзіцячай бібліятэцы праведзены ўрок роднай мовы “Адвечны голас Радзімы”.

Да Дня ведаў і Дня беларускага пісьменства прайшлі вечары, гістарычныя урокі, беніфісы чытачоў, экскурсіі ў бібліятэкі, вечары-ушанаванні, дні адчыненых дзвярэй, выставы-панарамы цікавых публікацый. Напрыклад, у Дзень ведаў у цэнтральнай дзіцячай бібліятэцы была арганізавана пазнавальна-забаўляльная праграма “У першы восеньскі дзянёк”. Юным чытачам прапанавалі гадзіну  цікавых паведамленняў, літаратурныя гульні, вясёлыя конкурсы. Супрацоўнікі цэнтральнай раённай бібліятэкі арганізавалі літаратурны вернісаж “Спачатку было слова”. У праграме вернісажа: кніжныя выставы і адкрытыя прагляды літаратуры, турнір знаўцаў і літаратурная віктарына, пазнавальная гадзіна і ўрок міру. У Мікашэвіцкай дзіцячай бібліятэцы прайшла сустрэча з супрацоўнікамі газеты “Информ-прогулка”. Госці расказалі аб сваёй газеце, бібліятэкары правялі інтэлектуальныя віктарыны. 
У лістападзе традыцыйна праўшоў месячнік папулярызацыі нацыянальнай мастацкай літаратуры “Маіх радкоў няма без Беларусі”. У 2016 годзе найбольш актыўна месячнік прайшоў у Мікашэвіцкай гарадской бібліятэцы. Чытачоў з дапамогай мерапрыемстваў розных форм і знаёмілі з багаццем і разнастайнасцю беларускай літаратуры. Былі арганізаваны Дзень паэзіі, Дзень класікі, Дзень сучаснай прозы і г.д. У Дзень беларускай паэзіі, напрыклад, бібліятэкары сумесна з літаратарамі з Лунінца правялі літаратурна-краязнаўчы калейдаскоп “Аб той зямлі, дзе нарадзіўся” з удзельнікамі клуба маладых інвалідаў "САМИ", а пасля адкрылася паэтычна-музычная гасцёўня “І што з душы аддаць паспею людзям...”, дзе выступілі не толькі госці з Лунінца, але і мясцовыя аматары паэзіі. 

У Год культуры шэраг мерапрыемстваў быў прысвечаны выхаванню праваслаўнай культуры.  У 2016 годзе ў цэнтральнай бібліятэцы пачаў сваю дзейнасць духоўна-асветніцкі цэнтр “Вытокі”. Тут праведзены шэраг мерапрыемстваў, на якіх ішла размова аб сучасным свеце, рэлігіі, культуры. Напярэдадні Дня праваслаўнай кнігі адбыўся літаратурна-духоўны вечар “Узвышаючы душу, умацоўваючы дух”. Пра ролю кнігі і бібліятэкі ў сваім жыцці, у жыцці праваслаўнага хрысціяніна і жыцці кожнага чалавека распавядалі ўдзельнікі вечара – святары праваслаўных храмаў Лунінецкага раёна. Вечар суправаджаўся праваслаўнымі спевамі ў выкананні ансамбля духоўнай музыкі Лунінецкай дзіцячай школы мастацтваў. Госці вечара маглі пазнаёміцца ​​з выставамі праваслаўных кніг і абразоў, а таксама выставай дзіцячага малюнка “Прыгажосць Божага свету”. Праведзены цыкл духоўных гутарак “З верай у сэрцы”  з настаецелем Спаса-Прэабражэнскага храма іерэем Сергіем Чыжом. На базе цэнтра праведзена тэматычная вечарына “Нябесная заступніца Беларусі”, прысвечаная памяці асветніцы Еўфрасінні Полацкай. 

З мэтай выхавання палітычнай культуры і патрыятычнай самасвядомасці грамадзян у бібліятэках раёна прайшлі мерапрыемствы да Дня аборонцаў Айчыны, Дня воінаў-інтэрнацыяналістаў, Дня Канстытуцыі, Дня Перамогі, Дня незарежнасці Рэспублікі Беларусь. Праведзены: вечар-сустрэча “Мы будзем памятаць” (Вулькаўская 2 с.б.), “Трагедыя і доблесць Афгана” (Багданаўская с.б.), гадзіна інфармацыі “Наш герб і наш сцяг – гэта сімвалы свабоды” (ЦРБ), грамадска-прававы ўрок “Дзень Канстытуцыі: юным грамадзянам аб дзяржаве” (ЦДБ) і інш.


9 мая бібліятэчныя работнікі прынялі актыўны ўдзел у арганізацыі гарадскога свята. Працавала адкрытая пляцоўка цэнтральнай раённай і цэнтральнай дзіцячай бібліятэк. Пераапранутыя ў ваенную форму бібліятэкары знаёмілі гараджан і госцей Лунінца  з разгорнутымі кніжна-ілюстраванымі, фота-  і творчымі  выставамі. 


Шмат мерапрыемстваў праведзена з мэтай выхавання культуры здаровага ладу жыцця. У маі ЦБС прыняла ўдзел у абласной інфармацыйна-адукацыйнай акцыі “Брэстчына без тытуню”, у чэрвені – верасні ў абласной й акцыі “Здоровому образу жизни – Да!”. У рамках акцый у бібліятэках былі арганізаваны кніжныя выставы і адкрытыя прагляды літаратуры, прайшлі культурна-масавыя мерапрыемствы: урок здароўя “Ударым гумарам па шкодным звычкам” (ЦРБ), бібліяказка “Как зайка курить бросил” (ЦДБ), літаратурны суд “Жыццё без цыгарэт” (Мікашэвіцкая дзіцячая бібліятэка), бібліяграфічныя агляды і адкрытыя прагляды літаратуры “Наша здароўе – у нашых руках”, “Курить – здоровью вредить”, “Не жгите душу табаком”, “Што творыць тытунь”, “Курить не модно!”, “Спыніся і падумай”, “Нікацін – вораг №1” (Лунінская, Міжлеская, Вулькаўская-2, Дзятлавіцкая, Ракітнянская, Цнянскаяа, Вялікачучавіцкая, Бастынская, Сінкевіцкая сельскія бібліятэкі).

У красавіку 2016 года адзначана 30-годдзе аварыі на Чарнобыльскай АЭС. У гэтай сувязі ў ЦБС быў аб'яўлены раённы экалагічны месячнік “Званы трывогі”.  У бібліятэках раёна прайшлі тэматычныя вечары, экалагічныя гадзіны, гадзіны мужнасці і іншыя мерапрыемствы, прысвечаныя гэтай падзеі. У цэнтральнай раённай бібліятэцы адбыўся вечар-рэквіем “Чарнобыльская трагедыя: памяць і боль”. Пра падзеі таго часу распавёў на вечары ліквідатар наступстваў аварыі на Чарнобыльскай АЭС, лунінецкі паэт Віктар Пінігін. 


Шэраг мерапрыемстваў быў прысвечаны культуры сямейных адносін, сямейнаму чытанню. Каля 30-ці мерапрыемстваў былі арганізаваны да Міжнароднага дня сям’і. У Мікашэвіцкай гарадской бібліятэцы адбыўся  бібліятэчны марафон “Чтение – дело семейное”, у Дварэцкай сельскай бібліятэцы – сямейнае свята “Усё пачынаецца з сям’і”, у Лунінскай – дзень сямейнага адпачынку “Сям’я і кніга”, у Сінкевіцкай  – сямейныя чытанні “У бібліятэку усёй сям’ёй”.


 Бібліятэкі ўнеслі свой уклад у арганізацыю гарадскіх і раённых святаў. 
Супрацоўнікі цэнтральнай раённай і цэнтральнай дзіцячай бібліятэк прынялі ўдзел у правядзенні Дня горада: арганізавалі на свяце "Читающий город". Жыхары і госці Лунінца змаглі наведаць кніжны бульвар (кніжна-ілюстраваныя выставы), часопісны завулак, куток праваслаўнай кнігі, творчы дворык (сустрэча з мясцовымі паэтамі), дзіцячую пляцоўку, далучыцца да флэш-мобу "Кніжка выйшла пагуляць", фотасесіі "Мой партрэт з любімай кнігай" і буккросінгу "Прачытаў сам – перадай сябру ".


25 чэрвеня 2016 г. у вёсцы Дварэц адбылося IV раённае свята “Лунінецкія клубніцы”. Супрацоўнікі цэнтральнай раённай, цэнтральнай дзіцячай і Дварэцкай сельскай бібліятэк арганізавалі на свяце “Літаратурную паляну”. Наведвальнікі “паляны” маглі пазнаёміцца з кніжнай выставай “Самая смачная ягада”, купіць ляльку Цільду, створаную бібліятэкарамі цэнтральнай дзіцячай бібліятэкі, паглядзець, а пры жаданні і паўдзельнічаць у паэтычнай праграме “Пагаворым пра клубніку”. Напярэдадні свята бібліятэкары і чытачы прынялі ўдзел у конкурсах на лепшы літаратурны твор і малюнак «клубнічнай» тэматыкі, на лепшы бібліятэчнай куток «Цуда-ягада». На свяце пераможцы былі ўзнагароджаны дыпломамі і прызамі. 


Маланаселяныя пункты раёна абслугоўвае перасоўная бібліятэка (бібліобус). Акрамя абмену літаратуры супрацоўнік бібліобуса вядзе у гэтых населеных пунктах актыўную культурна-асветніцкую дзейнасць. У 2016 годзе сярод чытачоў бібліобуса праведзены конкурс “Ёсць у нас такі чытач!”. Самыя актыўныя чытачы, выбіралісь па намінацыях «Книгоглотатель года», «Юный читатель года», «Читающая семья года», «Читающая мама года». Пераможцы ўзнагароджаны дыпломамі.
Інфармацыйная  і  бібліяграфічная  работа

Інфармацыйна-бібліяграфічным сектарам цэнтральнай раённай бібліятэкі у 2016 годзе выдадзены 4 інфармацыйных спісы новых паступленняў, 2 чарговых нумары бюлетэня “Новая літаратура аб Лунінецкім раёне”. 

З мэтай выхавання інфармацыйнай культуры ў цэнтральнай бібліятэцы для старшакласнікаў горада праведзены бібліяграфічны брыфінг “Інфармацыйная культура ў сучасным грамадстве”. Школьнікам расказалі аб навыках, неабходных для правільнага выбару друкаваных выданняў, прыёмах рацыянальнага чытання, аналітычных прыёмах канспектавання, рэферыравання, ажыццяўлення пошуку з дапамогай даведачна-бібліяграфічнага апарата (электронных і картачных каталогаў і картатэк, даведачных выданняў). Веды замацавалі бібліяграфічнай віктарынай.
Для маладых спецыялістаў, якія прыбылі на працу ў Лунінецкі раён у 2016 годзе, у цэнтральнай бібліятэцы праведзены дзень інфармацыі “Бібліятэка – цэнтр дзелавой і прававой інфармацыі”. Маладое людзі пазнаёміліся з бібліятэчным фондам, перыядычнымі выданням, электроннымі рэсурсамі і даведачна-бібліяграфічным апаратам бібліятэкі, даведаліся пра магчымасці ПЦПІ.

У цэнтральнай і Мікашэвіцкай гарадской бібліятэках на базе ІПС “Эталон” працуюць Публічныя цэнтры прававой інфармацыі. У 2016 годзе ў ПЦПІ абслужана 244 карыстальніка, выдадзена 347 даведак. Паказчыкі некалькі ніжэй, чым у 2015 годзе. На нашу думку, папулярнасць ПЦПІ падае таму, што многія прадпрыемствы маюць свае базы, прававую інфармацыю можна знайсці ў Інтэрнэце. З мэтай папулярызацыі паслуг у ПЦПІ праведзена 11 мерапрыемстваў (7 – у ЦРБ, 4 – у Мікашэвіцкай г.б.). Напрыклад, у ПЦПІ цэнтральнай бібліятэкі праведзены бібліяграфічны брыфінг “Што можа ПЦПІ”, інфармацыйная гадзіна “Новае ў заканадаўстве”. Выдадзены 3 рэкамендацыйных бібліяграфічных спіса прававой тэматыкі “Прававая падтрымка сям'і”,  “Ахова дзяцінства”, “Як атрымаць спадчыну”. 
Маркетынгавая  дзейнасць. Павышэнне кваліфікацыі
Аддзел бібліятэчнага маркетынгу вёў актыўную выдавецкую дзейнасць, займаўся падрыхтоўкай інтэлектуальнай прадукцыі па профілю аддзела, навукова-даследчай дзейнасцю.

Выдадзены чарговы нумар бюлетэня “Бібліятэчная панарама”. Падрыхтаваны і выдадзены зборнікі вершаў паэткі з вёскі Вулька 1  А.Пратасавіцкай, шэраг новых метадычных і сцэнарных матэрыялаў: метадычныя парады бібліятэкару “Год культуры ў бібліятэцы”, “Інфармацыйна-бібліяграфічнае абслугоўванне насельніцтва з выкарыстаннем інфармацыйных тэхналогій”; методыка-бібліяграфічнае выданне “Юбілейны партрэт-2016”, прысвечанае беларускім пісьменнікам-юбілярам”; зборнік метадычных і сцэнарных матэрыялаў “Сям’я і кніга”; матэрыялы з вопыту работы бібліятэк раёна “Бібліятэка і вольны час”. Праведзена маркетынгавае даследаванне “Чытач пажылога ўзросту: тэндэнцыі і праблемы”. 
Адзін з галоўных накірункаў работы аддзела бібліятэчнага маркетынгу – арганізацыя сістэмы непрарыўнай прафесійнай адукацыі персанала.  У 2016 годзе праведзены раённыя семінары “Бібліятэка як цэнтр захавання нацыянальнай культуры” (у сувязі з правядзеннем Года культуры), “Фарміраванне аптымальнага складу бібліятэчнага фонда – галоўная ўмова якаснага задавальнення запытаў карыстальнікаў бібліятэк”, “Чытанне як фактар пераадолення асацыяльных з’яў у дзіцячым і маладзёжным асяроддзі”, круглы стол “Бібліятэка-2017: арыентыры на будучыню”.
Працягвала працу Школа маладога бібліятэкара, у рамках якой  праведзены трэнінг “Кніжная выстава як форма рэкламнай дзейнасці”, дзень творчай ініцыятывы “Сучасныя гульнявыя тэхналогіі ў практыцы арганізацыі вольнага часу дзяцей і падлеткаў”, дзелавая гульня “Бібліятэкар у свеце інфармацыйных тэхналогій”, дзень прафесійных ведаў “Планаванне і справаздачнасць у публічнай бібліятэцы”. 
З мэтай павышэння прафесійнага майстэрства бібліятэкараў у ЦБС праводзяцца агляды-конкурсы. Праведзены конкурс бібліятэчных праектаў па арганізацыі сямейнага чытання “Бібліятэка + сям’я = гармонія”. Пераможцамі яго ў розных намінацыях сталі цэнтральная дзіцячая, Мікашэвіцкія гарадская, Палеская, Лунінская, Ракітнянская сельскія бібліятэкі, Дрэбская бібліятэка-клуб. Праўшоў таксама агляд-конкурс “Падарожжа ў кніжны свет” (на лепшую арганізацыю адкрытага доступу да кніжнага фонда). Пераможцамі сталі Мікашэвіцкая гарадская Мікашэвіцкая дзіцячая, цэнтральная дзіцячая, Міжлеская і Баравецкая сельскіе бібліятэкі. У штогадовым конкурсе на лепшы бібліятэчны куток “Цуда-ягада” перамагла Дрэбская бібліятэка-клуб. Пераможцай рэспубліканскага конкурсу “Лепшы па прафесіі сярод моладзі, працуючай у аграгарадках”, які праводзіцца Цэнтральным камітэтам Беларускага прафсаюза работнікаў культуры 1 раз у 2 гады, па выніках 2014 – 2015 года стала загадчыца Вялікачучавіцкай сельскай бібліятэкі Ірына Гнедзька (2-е месца). Цэрэмонія ўзнагароджвання прайшла ў красавіку 2016 г. у Мінску.

